ՀԻՄՆԱՎՈՐՈՒՄ
<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ  ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ> ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
ԸՆԴՈՒՆՄԱՆ 

1. [bookmark: _GoBack]Ընթացիկ իրավիճակը և իրավական ակտի ընդունման անհրաժեշտությունը
       <Քաղաքացիական պաշտպանության ինժեներատեխնիկական միջոցառումներ> ՀՀ շինարարական նորմերի մշակման և <Քաղաքացիական պաշտպանության մասին> ՀՀ օրենքի պահանջների ապահովման անհրաժեշտությամբ:
2. Նպատակը և առկա իրավիճակը  
Նպատակը
Սույն կարգավորման նպատակն է ՀՀ տարածքում քաղաքացիական պաշտպանության պաշտպանական օբյեկտների  տեղաբաշխման, այդ թվում գոտիավորման, նախագծման, շինարարության և շահագործման, տարածական պլանավորման փաստաթղթերի մշակման ընթացքում ինժեներատեխնիկական միջոցառումների նկատմամբ չափորոշիչների սահմանումը՝ քաղաքացիական պաշտպանության պաշտպանական կառույցների տեսակի նախատեսման, դրանց ընտրության, ճշգրիտ տեղաբաշխման/գոտիավորման հնարավորությունը և այլն:

3. Առկա իրավիճակը
         ՀՀ քաղաքաշինության կոմիտեի նախագահի 2022 թվականի ապրիլի 4-ի N06-Ն հրամանով հաստատվել են <Հայաստանի Հանրապետության քաղաքացիական պաշտպանության պաշտպանական կառույցներ> շինարարական նորմերը, որոնք սահմանում են պաշտպանական կառույցների տեսակները, ծավալահատակագծային և կոնստրուկտիվ լուծումները, ինժեներական հաղորդակցուղեներին ներկայացվող հիմնական պահանջները, սակայն չեն կարգավորում այդ կառույցների տեղաբաշխման խնդիրները:
<Քաղաքացիական պաշտպանության ինժեներատեխնիկական միջոցառումներ> ՀՀ շինարարական նորմերի մշակման տեխնիկական առաջադրանքը մշակվել, լրամշակվել է դեռ  2021-2022թթ և  ներառվել մրցութային փաթեթում: Սակայն մասնակիցների բացակայության պատճառով մրցույթը 3 անգամ չի կայացել:
Մրցույթները կազմակերպվել են <Գնումների մասին> ՀՀ օրենքի 15-րդ հոդվածի 6-րդ մասի  և ՀՀ կառավարության  04.05.2017թ N526-Ն որոշմամբ հաստատված կարգի 23-րդ կետի 2-րդ ենթակետի պահանջին համապատասխան՝ <գնանշման հարցում> ընթացակարգով:
2023 թվականի հուլիսի 4-ին ՀՀ քաղաքաշինության կոմիտեի և <Քաղաքաշինական ծրագրերի փորձագիտական կենտրոն> բաց բաժնետիրական ընկերության միջև կնքվել է N ՀՀՔԿ-ՊԳՊ-ԳՀԱՇՁԲ-23/2 պետական գնման պայմանագիրը՝ 24,990.0հազ.դրամ արժեքով: Աշխատանքների կատարման ժամկետ է սահմանվել՝ 300 օրացուցային օրը:  
4. Առաջարկվող լուծումները
     Հաշվի առնելով, որ նշված աշխատանքների ձեռքբերման գնման մրցութային գործընթացը կազմակերպվել է <Գնումների մասին> ՀՀ օրենքի 15-րդ հոդվածի 6-րդ մասի համաձայն՝ մինչև ֆինանսական միջոցներ նախատեսվելը,  և այն կնքելու օրվան հաջորդող վեց ամսվա ընթացքում պայմանագրի կատարման համար ֆինանսական միջոցներ չնախատեսվելու դեպքում պայմանագիրը ենթակա է լուծման.
առաջարկվում է.
1.	նշված նորմերի մշակման աշխատանքների համար 2023թ նախատեսել  կապիտալ միջոցներ՝ 50.0 հազ.դրամ գումարի չափով՝ ՀՀ կառավարության պահուստային ֆոնդի միջոցների հաշվին՝ հիմք ընդունելով ՀՀ կառավարության 2023 թվականի օգոստոսի 3-ի  N1319-Ն որոշմամբ ՀՀ քաղաքաշինության կոմիտեի կողմից <Քաղաքաշինության և ճարտարապետության բնագավառում պետական քաղաքականության իրականացում և կանոնակարգում> ծրագրի մասով չօգտագործված և ՀՀ կառավարության պահուստային ֆոնդ ուղղված 69,478.9 հազ.դրամը:
 «Այլ իրավական ակտերում փոփոխությունների և/կամ լրացումների անհրաժեշտությունը.
Նախագծի ընդունման դեպքում այլ իրավական ակտերում փոփոխություններ և/կամ լրացումներ չեն նախատեսվում: 
5. Պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցման մասին
Նախագիծը կհանգեցնի ՀՀ պետական բյուջեում ծախսերի ավելացման:
6. Կապը ռազմավարական փաստաթղթերի հետ. 
ՀՀ կառավարության 08.04.2020թ <Քաղաքաշինության բնագավառի զարգացման ռազմավարական ծրագիրը և ծրագրի իրագործումն ապահովող միջոցառումների ցանկը հաստատելու մասին> N531-Ն որոշում

<Հանրապետության շինարարության ոլորտում գործող նորմատիվ փաստաթղթերի համակարգի արդիականացման, միջպետական (տարածաշրջանային), միջազգային և եվրոպական նորմերին ու ստանդարտներին ներդաշնակեցման անհրաժեշտությունը նպատակաուղղված է նաև արդիական տեխնոլոգիաների կիրառության և համաշխարհային շուկայում հանրապետության շինարարական արտադրանքների և ծառայությունների համատեղելիության ապահովմանը, շրջակա միջավայրի պահպանությանը, էներգաարդյունավետության բարձրացմանը և այլ պահանջների ու պայմանների բարելավմանը, ինչպես նաև նախագծային ու շինարարական աշխատանքների որակի բարձրացմանը:>: 
Կետ. 92
<Կարևորվում են Քաղաքաշինության կոմիտեի նախաձեռնությունները արտակարգ իրավիճակներին, այդ թվում՝ քաղաքացիական պաշտպանության խնդիրներին առնչվող քաղաքաշինական նորմատիվ փաստաթղթերի մշակման (տեղայնացման), վերանայման և արդիականացման գործում, ինչպես նաև արդյունավետ և սերտ փոխգործակցությունը ՀՀ արտակարգ իրավիճակների և ՀՀ պաշտպանության նախարարությունների հետ: >:
7. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ քաղաքաշինության կոմիտեի կողմից:
8. Ակնկալվող արդյունքը
Քաղաքացիական պաշտպանության պաշտպանական օբյեկտների տեղաբաշխման, դրանց համար գոտիավորման չափորոշիչների սահմանում:

